
Resumo: O presente artigo reflexiona sobre a posibilidade de que Arxentina constitufse un
destino preferente para o sexilio galego das primeiras décadas do século xx. Entendendo o
sexilio como a migracion forzada da disidencia sexual, repasaremos algtins exemplos cen-
trandonos no de Teresita, unha corufiesa nada a finais do xix e que gafiou fama internacio-
nal por transgredir os marcos sexuais normativos. A stia historia amosa evidencias da comu-
nidade que esperaba a moitas sexiliadas galegas no Bos Aires desta época, 4 vez que dos
intentos das autoridades e dos saberes expertos para hixienizar o corpo nacional. Deste xei-
to, permitenos situar un contexto no que se vencellan espazos, desprazamentos e incluso
modas artisticas como o cuplé. En resumo, sostemos que a historia de Teresita, as stas idas
e voltas e a andlise do seu circulo relacional achegan pistas para analizar os posibles itine-
rarios partillados dunha parte da poboacién galega cuxas vidas foron esquecidas e silencia-
das polas narrativas oficiais.

EL PERIPLE DE TERESITA: SEXILI GALLEC A L'ARGENTINA DE PRINCIPIS DEL SEGLE XX
Resum: Aquest article reflexiona sobre la possibilitat que I'Argentina constituis una desti-
naci6 preferent per al sexili gallec de les primeres decades del segle xx. Entenent el sexili
com la migraci6 forcada de la dissidencia sexual, repassarem alguns exemples centrant-nos
en el de Teresita, una corunyesa nascuda a finals del x1x i que va guanyar fama internacio-
nal per transgredir els marcs sexuals normatius. La seva historia mostra evidencies de la co-
munitat que esperava a moltes sexiliades gallegues a Buenos Aires d'aquesta epoca, aixi com
dels intents de les autoritats per higienitzar la nacié. D’aquesta manera ens permet situar
un context en que s'entrellacen espais, desplacaments i fins i tot modes artistiques com el
cuplet. En resum, sostenim que la historia de Teresita, les seves anades i vingudes i I'ana-
lisi del seu cercle de relacions aporten pistes per analitzar els possibles itineraris compartits
d'una part de la poblacié gallega les vides de la qual han estat oblidades i silenciades per les
narratives oficials.

THE JOURNEY OF TERESITA: GALICIAN SEXILE IN EARLY 20TH CENTURY ARGENTINA
AsstracT: This article reflects on the possibility of Argentina being a preferred destination
for the Galician sexile in the early 20" century. Understanding sexile as the forced migra-
tion of sexual dissidence, we will review some examples focusing on Teresita, a sexual dis-
sident from A Corufia who gained international fame for transgressing normative sexual
boundaries. Her story gives an account of the community that awaited many sexiled Gali-

cians in Buenos Aires at that time, as well as the attempts of the authorities to sanitize the
nation. In this way, it allows us to situate a context in which spaces, displacements, and
even artistic trends such as the cuplé are linked. In summary, we maintain that Teresita’s
story, her comings and goings, and the analysis of her relational circle, represent elements
for analysing the possible shared itineraries of a part of the Galician population whose lives
have been forgotten and silenced by official narratives.

Keyworps: sexual dissidence; sexile; queer history; trans history; Galicia.

INTRODUCION: O SEXILIO GALEGO CARA A ARXENTINA A PRINCIPIOS
DO SECULO XX, UN FENOMENO ESQUECIDO

A historia da disidencia sexual' en Galicia é un campo en expansion que cada
dia nos traslada mdis detalles sobre aquelas que viviron féra das normas sexo-
-xenéricas imperantes no pasado. As disidentes sexuais existiron e poboaron
un tempo e un espazo, movéronse, arriscdronse e en non poucas ocasions fo-
ron perseguidas e reprimidas. As stias pegadas e rastros, non s6 son vélidas e
interesantes polo seu innegable valor para a Memoria Democrética do con-
xunto, senén porque nos axudan a (re)ler outras cuestions xa investigadas e a
entender como se imprimiron os «grandes procesos» histéricos nos corpos e
nas vidas daquelas que os viviron.

Nese senso, a historiografia galega contounos moito sobre a didspora gale-
ga no perfodo contemporédneo, mais ainda non se pronunciou sobre o fenéme-
no do sexilio como concepto clave para entender as migracions de persoas di-
sidentes coa norma sexo-xenérica. Ainda que o termo sexilio foi acunado por
Manuel Guzmadn para referirse ds persoas homosexuais que, por causa da ho-
mofobia, migraban desde Puerto Rico cara a Estados Unidos durante os anos
oitenta (Guzmdn 1997), emprégase nun amplo espectro para referirse 4s mi-
gracions das persoas disidentes da norma sexo-xenérica motivadas polas poli-
ticas destinadas a condenalas ou expulsalas das fronteiras estatais (La Fon-
tain-Strokes 2005: 279).

Como podemos comprobar a través dos xornais, na Galicia de finais do de-
zanove e principios do XX non era estrafio que as persoas que transgredian

' Entendemos por disidentes sexuais a aquelas persoas cuxas vidas, pricticas ou dese-
xo0s se afastan ou contradin as normas con respecto ao xénero e a sexualidade impostas po-
los dispositivos de poder, control e producion dos corpos sexuados (Rubino 2019: 65).

aberta e publicamente os c6digos normativos con respecto ao xénero e a se-
xualidade foran sancionadas tanto penal como socialmente (Ferrdndez 2022).
Se cadra, a conecida historia de Elisa e Marcela é un dos mellores exemplos
desta afirmacién. Como nos conta Narciso de Gabriel, a parella de female
husbands,? ao ser descuberta, foi acosada polos xornais, pola vecifianza e, pos-
teriormente, polas xustiza ordinaria (De Gabriel 2008).

Non se trata aqui de confirmar os tépicos madis repetidos sobre Galicia e o
rural galego como un lugar conservador e atrasado onde as persoas disidentes
sexuais non puideron atopar espazos de liberdade, pois hai exemplos de abon-
do que amosan a existencia destes enclaves en cidades e tamén no rural.® Tré-
tase de admitir que houbo disidentes sexuais que non encontraron amparo no
pais ante as persecucions, o escarnio e as condenas, e decidiron pofer terra de
por medio para mellorar a sta situacion. Neste artigo areuméntase que, nestes
casos, a eleccion de Arxentina como destino non era casual, xa que represen-
taba un dos principais lugares de chegada do sexilio galego de finais do xix e
principios do xx. De novo, resulta paradigmadtico o caso de Elisa e Marcela,
pois tralo descubrimento do «matrimonio sin hombre»* a parella abandonou
Dumbria cara a Porto e posteriormente Arxentina. A prensa galega da época
deixa pequenas pinceladas dalgunhas historias que reforzan esta hipétese,
como € o caso de José Ceiba Carballedo, natural de Vilalba (Lugo), quen

* Jen Manion recolle no seu ensaio Female husbands: a trans story multitude de casos
de historias de mulleres que viviron como homes e casaron con mulleres no Reino Unido e
Estados Unidos, empregando a categoria Female Husband (Manion 2020).

> No dmbito urbano existiron enclaves concretos utilizados polos disidentes sexuais
como puntos de encontro, reunién e sociabilidade, como poden ser os xardins de Mén-
dez Nufiez da Corufia, os xardins do porto de Vigo, a praia de Samil na mesma cidade ou
o cine Callao e os urinarios ptblicos do Amboaxe, en Ferrol. No rural cofiecemos histo-
rias que amosan que o contacto cotid entre vecifias en comunidades pequenas puido ac-
tuar como un factor «normalizador» da disidencia sexual. O caso paradigmatico ¢ o de
Manolo Santiso, labrego inscrito como muller ao nacer que vestiu de home unha gran
parte da sda vida. Nas declaracions do expediente xudicial xerado trala stia detencion en
1939 o taberneiro da aldea afirmard que Manolo Santiso non causaba «escdndalo», pois a
vecifianza estaba acostumada a velo frecuentar os bailes e a taberna con esa indumenta-
ria. Arquivo do Reino de Galicia, Fondo: Audiencia Provincial, Expediente nimero 69,
atado n° 3351.

+ «De la Corufa: matrimonio sin hombre», El Diario de Pontevedra: periddico liberal de
la mafiana, or/o7/1901, p. 1.

foi descuberto a bordo do vapor Orcana en 1898 rumbo a Arxentina vestido
de muller;® ou Marfa Lépez, unha galega que emigrou a Bos Aires para vivir
vestida de home e contraer matrimonio «al revés de lo que lo hacen otras
mujeres».°

Entre todas estas historias destaca pola cantidade de fontes que se conser-
van a de Teresita, unha disidente sexual corufiesa que acadou certa fama en
América do Sur e Espana durante as ddas primeiras décadas do xx. Sobre Te-
resita escribiuse moito e en diferentes soportes. Durante o seu percorrido foi
protagonista de novas de prensa, de reportaxes e até foi representada nunha
obra de teatro. O seu contorno foi retratado por manuais de psiquiatrfa e cri-
minoloxia, alén doutras publicaciéns da época. Para algtins cronistas da emi-
gracion galega en Arxentina, Teresita era un emigrante ilustre, un «corunés
picado de mariconerfa, cupletista, mozo de peita e paxaro» (Allegue 1992: 199).
Para outros, simplemente era un ladrén con «ciertas inclinaciones homose-
xuales» (Pérez Prado 1973: 195) A fin de contas, a sta historia representa unha
«vida torcida» que nos axuda a comprender un pouco mellor o fenémeno do
sexilio galego cara a Arxentina a principios do xx.

POR QUE SEXILIARSE? A INFANCIA E ADOLESCENCIA DE TERESITA

A pesar de que a figura de Teresita foi traballada por multiplos autores, tamén
no plano académico (Schenetti e Galeano2019), até o dia de hoxe existia unha
barreira metodoléxica que non permitia profundar na sda historia separando a
realidade do mito, xa que non se cofnecia o nome co que a inscribiron ao nacer.
Se ben sempre se pensou que este era o de Luis Ferndndez, grazas ao cruza-
mento de fontes bibliogrificas e xornalisticas puidemos comprobar que se tra-
taba de Ignacio Rojo Ferndndez. Nese senso, Luis Ferndndez non era madis
que un dos tantos pseudénimos masculinos que Teresita empregou para ago-
char o nome e os apelidos de inscricién.”

5 «Noticias», El lucense: diario catélico de la tarde, 29/09/1898, p.2.

® «Un hombre-mujer», EI Diario de Pontevedra: peridico liberal, 30/04/1907, p.2.

7 O traballo de Cristina Schenetti e Diego Galeano amosa como durante o seu percor-
rido por América do sur Teresita empregou diferentes pseudénimos masculinos como Lufs
Ferndndez, Armando Arriati ou Pedro Pérez (Schenetti e Galeano 2019: 94). Porén, e como

Deste xeito, as procuras na prensa histérica con este nome mostran que
naceu na Corufia no ano 1889, no seo dunha familia de comerciantes acomo-
dada pero desestruturada polo falecemento do pai durante os primeiros anos
do xx.® Segundo os relatos xornalisticos e bibliograficos que posteriormente fa-
rdn mencion 4 sta infancia, Teresita non demorou en amosar unha desconfor-
midade coas normas de xénero que se esperaban dela. Tifia, como se dicia da-
quela, «torpes inclinaciones»,” un de tantos xeitos de nomear ds que rachaban
cos preceptos basicos da norma sexo-xenérica imperante.

Os cribados de xornais da época mostran que sufriu, canto menos, ddas
agresions importantes na sta infancia e adolescencia, posiblemente motivadas
por esta expresion de xénero disidente. Asi, en 1902, con trece anos, un menor
desconecido bateulle na cara cunha barra de ferro na cidade da Corufa'® e en
1905, con quince, de novo ten que ser atendida nunha casa de socorro, esta vez
en Ferrol, por unha ferida na testa causada por unha pedrada.!

Durante os anos 1904 e 1905 residiu en Ferrol na casa do seu tio, ainda que
sabemos que acudia regularmente 4 Corufia a un dos hoteis mdis luxosos da
cidade, o cofiecido como o Hotel de Francia. Os xornais sittiana neste esta-
blecemento en marzo de 1904 cando ¢ detida por «fugarse de la casa paterna»
en Ferrol." Novamente, en agosto dese mesmo ano inférmase da sda presen-
za na cidade, esta vez como «distinguido joven ferrolano».!* Non parece ca-
sual que o seu destino na Corufia fose o referido Hotel de Francia, xa que
estaba situado xusto enfronte e posuia unha vista panordmica dos xardins de

veremos, mantivo durante varios anos o nome feminino de Teresita e o sobrenome de
«Princesa de Borbén». Neste senso, foi o cruzamento das novas de prensa que relataron o
seu retorno en 1911 0 que permitiu dar co nome de Ignacio Rojo Fernandez.

® En abril de 1904 dous xornais galegos fanse eco de que en Ferrol un mozo de clase
acomodada tentara suicidarse nun hotel. Tratdbase de Atanasio Rojo Ferndndez, irman de
Teresita, quen aclaraba que por mor de que o seu pai morrera poucos anos atras, el mais o
seu irman pequeno vivian en Ferrol co seu tio, inspector de aduanas da cidade. «Un joven
envenenado», El Correo Gallego diario politico de la maiiana, 4/04/1904, p. 2, e «Intento de
suicido», Diario de Pontevedra: periddico liberal, 07/04/1904, p.2.

? «Aventuras de Teresita», El Progreso: diario liberal, 19/03/1911, p.2.

" «Crénica local», EI Noroeste, 28/09/1902, p.2.

" «Noticias», EI Correo Gallego: diario politico de la maiiana, og/o1/1905, p.2.

* «Joven ferrolano detenido», El Correo Gallego: diario politico de la maiiana, og/o1/1905,

p-1.
" «Croénica local», EI Noroeste, 14/08/1904, 2.

Méndez Nufez, que funcionaban como espazo de encontro para disidentes
sexuais na cidade e serdn visitados por Teresita en varias ocasions durante a
sta idade adulta. En 1906 0 seu nome desaparece dos xornais galegos, pois
a pasaxe nun vapor cara a Arxentina abrfa un novo capitulo na vida desta di-
sidente sexual.

Os xornais posteriores dan conta do sexilio de Teresita e informan de que
marchou de Galicia na stia adolescencia porque a sta familia «aconsejo a la
policia que le dieran orden de abandonar La Corufa».'* Con todo, cofiecendo
estes detalles da sda infancia e adolescencia, acrecentamos as agresions que
sufriu e a falla de liberdade para moverse libre e de xeito anénimo tralo seu
traslado a Ferrol ds posibles causas que motivaron a sda partida. Este serfa o
primeiro de moitos sexilios dunha vida atrapada nun transito torcido entre o pu-
blico e o privado, polos lindes que bordean as fronteiras entre paises, mais ta-
mén entre identidade, sexo e xénero.

ARXENTINA COMO DESTINO

A pregunta sobre por que Bos Aires, en particular, e Arxentina en xeral foron
destinos preferentes para as disidentes sexuais galegas a principios do século xx
ofrece, en primeiro termo, mdltiplas respostas.

A primeira encontrdmola na idea de que podia representar un lugar mdis
aberto e permisivo que a Galicia que ficaba atrds. E certo que a finais do
século xix e a principios do xx atopamos un periodo laico na historia nacional
arxentina que levou a unha ruptura das relacions diplométicas coa Santa Sé."
E certo, tamén, que os continxentes masivos de emigrantes europeos que
chegaban nesta época facian de Bos Aires unha cidade cosmopolita e diversa
que podia propiciar anonimato e espazos de encontro entre iguais para as disi-
dentes sexuais que vifian de féra, como asi aconteceu. Asf e todo, as elites da
Arxentina do cambio de século eran conscientes do reto que supufia homoxe-
neizar toda esta diversidade de xentes nos procesos de construcion da nacién

" «¢Quién serd?», La Libertad, 02/11/1923, p. 2.
" Para Osvaldo Bazdn haberfa que procurar os motivos desta ruptura na aprobacién de
leis como a de Matrimonio Civil, Rexistro Civil ou Educacién Comtn (Bazdn 2004: 110).

(Rodriguez 2017). Para isto, era preciso integrar as emigrantes neses procesos,
tarefa que requirfa cribar e hixienizar toda esa poboacién para (re)ordenar os
desaxustes morais que causaba no corpo nacional.'® Como se verd, esta biopo-
litica concreta marcou un contexto de persecucions e detenciéns contra as di-
sidentes sexuais que cuestiona en gran medida a hipétese de que Arxentina
constituise un espazo mais seguro que o de partida.

Ainda que asumimos que a procura de anonimato e, sobre todo, comuni-
dade, son os principais beneficios procurados por quen emprende un sexilio
(Arag6 2020: 21), compre ter en conta a actuacién doutros factores na selec-
cién do destino que vefien marcados polo contexto espazo-temporal do que se
parte. Nese senso, atrevémonos a afirmar que a razén principal de que Arxen-
tina fixera parte destes itinerarios é que representaba un dos destinos mais re-
correntes da emigracion atldntica galega a principios do século xx (Villares e
Fernandez 1996). A presenza dunha cada vez mdis grande masa de galegas
emigradas neste pafs actuarfa, 4 sda vez, como efecto chamada para novos
desembarcos de continxente migratorio, que procuraba o amparo de redes
previas de amigos, vecifios ou familiares das que valerse para desenvolverse
nos inicios (Otero 2003: 74). Asi, as disidentes sexuais galegas que procuraban
unha saida na didspora planificaban a viaxe con base nas experiencias cofeci-
das, xa fose por familiares, por amigos, por vecifios ou polas promesas de éxito
que auguraban as campafias publicitarias das navieiras na prensa.'” As posibi-
lidades materiais da viaxe tamén premarcaban este itinerario, con buques que
safan frecuentemente cara a Arxentina desde Vigo ou A Corufia.

HIXIENISTAS NA CIDADE DAS COFRADIAS

Fica claro a través dos pardgrafos anteriores que as disidentes sexuais galegas
que chegaban a Arxentina nesta cronoloxia non atopaban un lugar mdis per-
misivo do que deixaban atrds, pero si un espazo cosmopolita coa capacidade
de acoller unha potencial comunidade. O caso de Teresita, de novo, iltstra-
nos sobre a existencia desa comunidade en Bos Aires e os beneficios que

' Unha andlise minuciosa deste proceso no ensaio de Jorge Salessi (1995).
"7 Sobre a propaganda da emigracion na prensa galega ver Luca de Tena, 1993.

Abriu 13 (2024): 141-161
ISSN: 2014-8526, e-ISSN: 2014-8534



148 DaNIELA FERRANDEZ PEREZ

achegaba para estas vidas excluidas do status de cidadania. E é que esta sexi-
liada galega integrouse 4 sta chegada na esfera das cofradias, organizacions
de soporte e solidariedade entre disidentes sexuais —moitas delas emigrantes
e precarias— na cidade destes contextos. Sobre isto son varias as fontes que
nos ilustran.

A primeira é a revista Archivos de psiquiatria, criminologia y ciencias afines
(1902-1913), unha publicacion periédica impulsada polos principais hixienistas
da Reptblica nesta altura. Entre eles, puxéronlle corpo a unha rede que ligaba
a Facultade de Medicina de Bos Aires coa Penitenciaria Nacional e a Policia
Federal, na que, en palabras de Osvaldo Bazén, «el estudio cientifico se ali6
con la represion» (Bazdn 2004: 114). Un dos principais nodos desta rede era
o médico legal e tenente xeneral do exército Arxentino Francisco de Veyga,
quen, entre 0s anos 1902 € 1904, entrevistou moitas disidentes sexuais detidas,
publicando despois as stas taxonomfas nos Archivos. A pesar de que os seus
artigos son anteriores 4 chegada de Teresita, neles é posible apreciar a existen-
cia dunha subcultura conformada por «invertidos»,'® que se movian polos bai-
xos fondos do Bos Aires da época. Nos «casos clinicos» que presenta obsérva-
se, ademais, unha alta presenza de emigrantes procedentes de Espafia, como
o son as chamadas Manén, Rosita de la Plata ou La Bella Otero.!” Nas stas
«historias», relatadas cunha retérica vencellada 4 patoloxia, 4 criminalidade e
4 prostitucion, € posible albiscar rastros da existencia de vinculos de solidarie-
dade entre elas e da construcion de espazos de liberdade como «tertulias» ou
«bailes de invertidos».

En 1908 achegdmonos de novo 4 subcultura das confrarias grazas ao ensaio
de Eusebio Gémez titulado La Mala Vida en Buenos Aires. A idea de «la mala
vida» xorde dun xeito transnacional entre as dltimas décadas do xix e as pri-
meiras do xx, dando de si publicaciéns en lugares como Italia, Espafia ou, nes-
te caso, Bos Aires.?’ Estes manuais reflectian as tensions compartidas pola

¥ O termo invertido fai referencia 4 «inversién sexual». Para méis informacién sobre o
proceso a través do cal os saberes expertos constrien e empregan esta etiqueta, ¢ de refe-
rencia a obra de Vazquez e Cleminson (2011).

' Na antoloxfa recompilada por Alejandra Mailhe é posible consultar algtins destes ar-
tigos (Mailhe 2016).

** Para Italia La Mala Vita a Roma (Niceforo, Alfredo; Scipio, Sighele 1898). En Es-
pafia existe unha publicacién relativa 4 Mala Vida en Madrid (Quirés, Bernardo 1901) € ou-
tra para Barcelona (Bembo, Max 1912).

dexeneracion moral da sociedade nun contexto de auxe das explicaciéns pato-
l6xicas e criminais do comportamento desviado en diferentes paises de Euro-
pa e América (Cleminson e Fuentes 2009). Deste xeito, no caso da obra bo-
naerense, a «mala vida» aparece de novo vencellada & aglomeracién urbana
causada pola inmigracién masiva (Dovio 2012). Como parte desa «mala vida»
Goémez describira as cofradias de invertidos como puntos de encontro de socia-
bilidade, de solidariedade e de apoio mutuo para disidentes sexuais. Deste xei-
to, relata como os seus integrantes adquiren nomes de muller e utilizan un c6-
digo comunicativo propio inspirado no lunfardo,?! rastros que nos falan, de
novo, da aludida presenza de comunidade.

Serd en 1912 cando poidamos situar a Teresita nunha destas cofradias gra-
zas 4 reportaxe asinada por Juan José de Soiza Reilly na revista Frey Mocho e
titulada «Buenos Aires tenebroso: ladrones vestidos de mujer». Nel describe
unha cofradia especifica chamada «las Evas hombrunas» cuxas integrantes es-
taban supostamente lideradas por Teresita, xa co alcume de «LLa Princesa de
Borbén» e bautizada por Soiza como «el rey de los ladrones vestidos de mu-
jer». Para Soiza na confrarfa «los adeptos se adivinan, se huelen, se buscan...»,
referindose 4 existencia dunha irmandade entre as sdas integrantes que valida
o seu estilo de vida, dado que entre elas se «autosugestionan» e «reciproca-
mente, se dan nombres melodiosos y romdnticos».?? Ao igual que acontece cos
artigos de De Veyga, na descricion que se fai das compoiientes da cofradia evi-
dénciase unha alta presenza de emigrantes, como son la Gallega, la Madri-
lefia, la Inglesa ou la Chilena. Para Soiza Reilly, de entre todas elas destacaba
unha inmigrante espanola que utilizaba o sobrenome de La Bella Otero e que
«se disputa el prestigio popular» con Teresita. Parece ser que La Bella Otero,
quen adoptou o mesmo titulo que a famosa cupletista de Valga, e que xa apa-
recera tanto nun artigo nos Archivos de De Veyga como en La Mala Vida en
Buenos Aires, foi durante un tempo compafieira de viaxes de Teresita. Polo me-
nos asf 0 amosa a seguinte fotografia (Fig. 1.) publicada por Gonzalo Allegue
na obra Galegos: as mans de América (1992).

A fotografia de Allegue constata a relacién entre estas dias persoas que se
atopaban non s6 na sda transgresién dos marcos normativos con respecto ao

*' Xerga que se estendeu entre boa parte do proletariado emigrante de Rio de la Plata
e Santa Fe durante o cambio de século.

** Juan José Soiza Reilly, «Buenos Aires tenebroso: ladrones vestidos de mujer», Fray
Mocho, no. 6 (7 June 1912), 70.

xénero e a sexualidade, senén na stia orixe
inmigrante. En conxunto, a revista Archi-
vos, o libro La Mala Vida... e a reportaxe
de Soiza relaciondbanas cunha subcultu-
ra organizada para artellar espazos de li-
berdade e lazos de apoio cos que subsistir
4 exclusion. Observamos asi como o sexi-
lio dotou a Teresita de comunidade, mais
unha comunidade efémera e inestable in-
capaz de resistir os embates da biopolitica
hixienista, como veremos posteriormente.

RIDICULIZANDO OS MARCOS SEXUAIS
NORMATIVOS A TRAVES DA ESCENA

O alcume de Teresita, la Princesa de Bor-
Figura 1. Teresita (esquerda) e La  hén, serd representado pouco en 1914 na
Bella Otero (dereita). Fonte: Gonza-  ohra de teatro Los Invertidos de José Gon-
lo Allegue, Galegos: as mans de Amé- 410, Castillo, unha funcién de inspiracion
realista que trataba de reflectir un drama
burgués ambientado na disidencia sexual
bonaerense da época. Ainda que a obra foi prohibida poucas semanas despois

da sta estrea por causas de moralidade, é considerada pioneira na literatura de

rica (1992: 200).

lingua espanola por expofier un universo da disidencia sexual nuns cédigos au-
sentes até este momento (Peralta 2017: 151).

O personaxe de la Princesa de Borbén, inspirado en Teresita,?* aparece no
segundo acto imitando na vestimenta e nos movementos unha muller ele-
gante, bailando tango e dicindo que lle gustarfa nacer muller.?* Para Rosana
Lépez Rodriguez a sta escena é festiva e exenta de dramatismo, «con la natu-
ralidad propia de aquellos que han podido escapar a la ideologia de la hetero-

* Alfonso Ure, director da segunda montaxe da obra en 1991, afirmaba que Gonzélez
Castillo se inspirou en persoas reais para as personaxes, especificando que La Princesa de
Borb6n era unha «conocida marica de idéntico nombre» (Citado por Peralta 2017: 132).

* Concretamente, «jAy! jQuién hubiera nacido mujer!» (Gonzélez Castillo 1908: 38).

Figura 2. Teresita, la Princesa de Borbén (esquerda) e La
Bella Otero (dereita). Fonte: Juan José Soiza Reilly (1912:
66—71) e Eusebio Gémez, (19o8: 186).

sexualidad» (Lépez 2011: 22). Nese senso, para De Whitte, o seu personaxe é
unha burla cara 4s tensions hixienistas da elite dirixente da cidade que atrave-
san a obra, ridiculizdndoas dun xeito semellante a como despois se fard na cul-
tura drag (De Whitte 2015: 80). O espazo que ocupa, cofiecido como La gar-
conniere, é unha especie de club situado 4 marxe da moralidade, onde existia
liberdade para actuar e performar alén dos limites que esta impufia. A obra, a
fin de contas, acaba por representar expresions, lugares e subxectividades ins-
piradas no submundo «marica» do Bos Aires do 1900 (Peralta 2017: 147) no
que se inseria Teresita. Non se trata de asumir aqui unha translacion realista
de aspectos concretos da sda vida cara ao palco, senén de reflectir como se in-
tentaba plasmar no personaxe un xeito concreto de resistir e enfrontar un siste-
ma que condenaba a stia mesma existencia.

Esta irreverencia, burla e ridiculizacién dos marcos normativos de xénero
obsérvase en primeira persoa no caso de La Bella Otero, compafieira de Tere-
sita. Como se dixo anteriormente, La Bella Otero era a protagonista dun dos

artigos de De Veyga publicados nos Archivos.?
Con todo, e a diferenza do resto de «casos cli-
nicos», este reproducia textos en primeira per-
soa que a propia Otero lle entregara ao hixie-
nista. Para Bazdn que este material rematase
no principal érgano de expresién dos hixienis-
tas non é un asunto menor, xa que con el
La Bella Otero conseguiu incluir «un show en
plena revista cientifica» (Bazdn 2004: 142). E é
que, a través dos seus textos e poemas Otero
constrtie un relato no que se asume 4 marxe da
norma sexual —«siempre me he crefido mujer
y por eso uso vestido de mujer» ou «Si con la
boca yo te incomodo, y por atrds me quieres
amar, no tengas miedo, chinito mio, que pron-
to mucho vas a gozar»—, mais no que resulta
imposible distinguir a realidade e o reflexo da

, — = stia propia vida dunha actuacién burlona e
Figura 3. Unha das fotografias en-  ir6nica. Nestes textos consdgrase unha «imita-
tregadas por La Bella Otero a De  cién de estrelas» na que suplanta 4 diva de Val-
Veyga. Fonte: «La Bella Otero: pe- g3 que triunfaba en Parfs —«he estado en Pa-
derasta pasivo» (Gémez 1908: 183). ris, donde bailé en los cafés conciertos dandole

mucha envidia a otra mujer que usa mi mismo
nombre para pasar por mi»—, atrevéndose tamén a ridiculizar a idea de muller
burguesa® e, incluso, o propio concepto de muller vencellado coa maternidade:
«No quiero tener mds hijos, pues me han hecho sufrir mucho los dolores del par-
to, aunque me asistieron mis amigas ‘Magda’y ‘Lucia’, que no entienden de parto,
porque nunca han estado embarazadas, porque estdn enfermas de los ovarios».
A stda lectura en conxunto evoca, como ben sinalou Bazén, un espectéculo de
transformismo con referencias a «cafés concierto» e con fotograffas de estudio.

» Concretamente, o caso de La Bella Otero foi reproducido poucos anos despois por
Eusebio Gémez (Gomez 1908: 143).

* «Otras ocasiones me gustarfa tomar el hdbito de monja carmelita, porque soy devota
de Santa Teresa de Jests, lo mismo que las mujeres aristocraticas, pero como no soy capaz de
renunciar a los placeres del mundo, me quedo en mi casa a trabajar haciendo costuras y
bordados para los pobres» (Gémez 1908: 189).

O certo é que se volvemos situar o enfoque na vida de Teresita, encontra-
mos multiplas referencias que vinculan o seu caso coa expansion artistica do
transformismo escénico que tivo lugar durante estas décadas tanto en Améri-
ca Latina como en Europa, dentro do xénero artistico do cuplé.?” Tanto nas
representacions que La Bella Otero lle entregaba a De Veyga como na imaxe
que se constrie de la Princesa de Borbén en Los Invertidos, observamos trazas
propias da escena do cuplé e do fenémeno da sicalipsis, principalmente o uso
de dobres sentidos e unha ironia conducida a través de xogos retéricos (Vello-
jin 2019: 214). Nese senso, a esfera artistica do cuplé e do transformismo evi-
dénciase durante o primeiro terzo do século como un espazo que atrafa 4 di-
sidencia sexual (Mira 2007: 155), € no que practicas como o travestismo podian
abrir a porta, incluso, 4 fama e ao difieiro.?

O fenémeno do transformismo constituise como un espazo no que disi-
dentes sexuais como Teresita e La Bella Otero puideron expresarse e desen-
volver pricticas perseguidas féra dos teatros, das salas e dos cafés concerto.
Durante a sta popularizacién a principios de século actuou como ponte transa-
tldntica entre a Peninsula Ibérica e América Latina, con nomes que acadaban
fama internacional e que estendian as stas xiras a un e outro lado do océano.
Este momento concreto puido servir de oportunidade para o retorno dalgu-
nhas persoas, como é o caso do transformista monfortino Julio Rodriguez,
Jules.?

Malia o exposto, Teresita non formou parte dese pequeno grupo de trans-
formistas que conseguiron fama, difieiro e aclamacién enchendo de publico os
teatros durante estas décadas. E ¢ que as saas prdcticas non conseguiron en-
trar nese atavio de respectabilidade que adquirfan outros como Foliers ou De
Bries, senén que ficaron no marco da aberracion e a criminalidade. A pesar

*7 Gonzalo Allegue afirma que Teresita «cantou cuplés nos mellores cafés concerto de
Buenos Aires, Montevideo, Rio e Chile» (Allegue 1992: 200). Por outra banda, Schenetti e
Galeano escriben que atopou un espazo de expresién no transformismo escénico e o caba-
ret na provincia de Rosario, posteriormente no Moulin Rouge de Rio de Xaneiro (Schenet-
ti e Galeano 2019: 93).

** Un exemplo serfa a figura de Edmond de Bries, coecido transformista e imitador de
estrelas que saltou 4 fama a comezos do xx (a stia biografia en Usé 2019).

* Julio Rodriguez, «Jules», era un transformista que retornou en 1911 desde América
onde gafiara o sobrenome de «O segundo Fregoli». Os xornais contan que tralo seu retor-
no actuou en Monforte ante centos de vecifias. «Lugo», Galicia: revista semanal ilustrada
15/07/1911, p. 8.

disto, é interesante considerar este marco 4 hora de analizar os contextos que
atravesaron o sexilio de principios do xx.

UNHA HISTORIA DE IDAS E VOLTAS

En 1911 moitos xornais de Galicia e Madrid facfanse eco da chegada de Tere-
sita en barco 4 Corufia, expulsada de diferentes paises de América Latina.
Coincidian en que chegaba vestida de muller e que, debido ao escandalo que
causou o seu desembarco en Galicia, tivo que partir para Madrid onde se aca-
bou relacionando cos circulos de invertidos da cidade. Nas novas destes xor-
nais repetfanse mitos sobre a sta historia que, como despois publicaria Soiza
Reilly, tamén lla acompafiaban en Arxentina.* Deste xeito, El liberal falaba da
stia capacidade para seducir e enganar a homes ricos, politicos e banqueiros,
grazas aos cales amasara unha gran fortuna.?' Pola sda banda, El Fusil replica-
ba a nova do ABC na que se contaba que Teresita fora expulsada de Chile por
manter relaciéns sentimentais con dous ministros do Goberno.** No fondo,
todas estas historias s6 servian para revelar as tensiéns que xeraba un persona-
xe como Teresita na norma sexo-xenérica imperante:

Teresita, el rey de los mignones, el emperador de los ninfos, que ha pasado por La
Corufia conmoviéndola como un terremoto, ¢ha llegado a Madrid?... Inférmese
la Policfa, vigile los hoteles, averigiie dénde se oculta, timido y prudente, o donde
se hospeda, temerario y desafiador, el cabecilla de los estetas, mezcolanza increi-
ble de vigor y debilidad, de audacia y medrosfa, y ponga a buen recaudo, por lo
que pueda ocurrir, a ese émulo de Oscar Wilde y de José Maria el de Sierra Mo-
rena. («Teresita», Heraldo de Madrid 17/03/1911, p. 1).

Segundo o contido das historias que se contaban sobre ela, Teresita era
capaz de facerse pasar por muller e transitar asf entre os moldes sexuais nor-
mativos. Era posible, con iso, que enganase a homes «de ben» e desestabiliza-

° Soiza conta na suda reportaxe que en Santiago de Chile un mozo, crendo que Te-
resita era muller, suicidouse por ela. Do mesmo xeito, di que en Rivera (Uruguai) enga-
nou ao comisario de policia que paseou da man con ela e a levou ao Club Social (Soiza,
1912: 70).

3" El Liberal (Madrid), 17/03/1911, p. 1.

* «Don Teresito», El Fusil (Madrid), 18/03/1911, p. 2.

J1

Vnonos
dijo wis Teresita. — Jests GRACIAS.

Figura 4. «Teresita en Madrid». Fonte:
Madrid Comico, 25/03/1911, p. 7.

se a orde social. Esta representacion que se fai dela nunha publicacién satirica
de Madrid evidencia a anterior afirmacién. Nétese como é debuxada sen ca-
racteres que permitan identificar o seu sexo rexistral.

Nese senso, en El Liberal recéllense abertamente estas ansiedades ao ex-
pofier os «peligros insospechados de la seduccion», xa que desde esa altura se-
rfa preciso sospeitar de calquera pretendente por se fose un home travestido.*
As cabeceiras de prensa histérica serdn durante uns meses un goteo constante
de novas sobre Teresita que seguen os seus pasos, alertan ds autoridades ou
incitan a perseguila. Finalmente, parece ser que foi expulsada de volta para
América Latina nun novo sexilio que, como veremos, non seria o dltimo.

Neste punto, Schenetti e Galeano relatan no seu artigo parte das viaxes de
la Princesa pola costa atldntica suramericana entre os anos 1912 e 1919. Estas

3 El Liberal (Madrid), 18/03/1911, p. 1.

EMITRAVESTE autoras sitiana nun transito incesante en-
UM LADRAO, FUGINDO DE BORDO, f  tre Arxentina, Chile e Brasil no que, a pe-
PRFSO QUANDO PRO- sar de utilizar diferentes pseudénimos e

C[]RAVA FUGIR A POLICIA VFSTIBO estratexias, serd constantemente persegui-
¢ S b

da polas autoridades locais e deportada de
novo (Schenetti e Galeano 2019).

Sen dubida, nesta altura para Tere-
sita o sexilio non achegaba estabilidade nin
comunidade, senén que s6 implicaba mais
sexilio, polo que decidiu emprender o
seu derradeiro retorno cara @ peninsula
en 1920. Ainda que fontes bibliograficas
como o ensaio de Gonzalo Allegue pe-
chaban a sta historia deixdndoa pobre,
cana, soa e excluida en Arxentina, cofiecer
o seu nome de inscricion a través do cru-

zamento de hemerografia histérica non s6
Figura 5._Teresita en Brasil. Fonte:  nos permitiu saber que volveu, senén que
Correio da Manhd, Rio de Xaneiro,  posibilitou seguir o seu rastro durante vin-
24/12/1912, p. 5. te anos mais.

As fontes indican unha vida nas mar-
xes que se move entre A Corufia e Barcelona, posiblemente na procura da co-
munidade que auguraba aquela cidade en espazos como o Barrio Chinés ou en
cabarés como La Criolla. Para a Teresita destes anos as detencions sucédense
como un goteo no seu historial que posiblemente estea por tras de que lle fose
aplicada en 1934, ao pouco de ser aprobada, a lei de Vagos e Maleantes en Ma-
drid.** Estas detencidns e procesos falan de continuas estadias nos calabozos,
algunhas por escdndalo ou posesién de cocaina, mais a maiorfa vencelladas
con pequenos furtos. Roubaba carteiras, obxectos persoais e incluso comida,
seguramente para subsistir. Como amosa a seguinte tdboa, ddas destas deten-
ciéns tiveron lugar nas inmediaciéns dos xardins de Méndez Nufez na Co-
rufia. O mesmo espazo do que tifia vistas panordmicas o Hotel Francia ao que
se escapaba na sta adolescencia, e que seguirfa sendo durante moitos anos un
lugar de encontro para as disidentes sexuais da cidade.

* «Audiencia Provincial», La Libertad, 14/11/1934

Tédboa 1. Detencions e procesos xudiciais de Teresita (1923-1939).
Fonte: Elaboracién propia con fontes de prensa histérica.
Feito Lugar e contexto Fonte Data
«Por promover un Xardins de Méndez El Ideal Gallego, dia- | 24/08/1923
fuerte escandalo» Nunez (A Corufia), espa- | rio catdlico, regionalis-
zo de encontro para disi- |ta e independiente
dentes sexuais da cidade.
Posesién de cocafna | Barcelona. Encontrébase | El Dia Grdfico 5/08/1927
con outro home que a
acusa de propofierlle
«actos inmorais». Encén-
traselle cocaina, polo que
é procesada.
Furto Barcelona. Furta un El Dia Grdfico 14/03/1928
obxecto dunha tenda
valorado en 125 pts.
Tentativa de furto a | A Corufa. A nova refire- | La Provincia: diario de | 20/07/1928
un turista americano |se a ela como «el Prince- | informacion y de inte-
sita de Borb6n». reses generales
Tentativa de furto A Corufia. Descuberta | La Provincia: diario de | 17/10/1928
no momento que lle informacion y de inte-
roubaba a carteira a un | reses generales
emigrante.
Delitos de furto Barcelona. Proceso por | El Dia Grdfico 17/09/1930
dous delitos de furto. O
fiscal pide catro meses
de cadea por cada delito.
«Por escandaloso» A Corua. De novo, El Ideal Gallego, dia- | 23/12/1930
detida nas inmediaciéns |rio catdlico, regionalis-
dos xardins de Méndez |ta e independiente
Ndanez por promover un
escdndalo.
Furto dunha lata de | A Corufia. Proceso na Boletin Oficial de la | 25/02/1932
marmelo Audiencia Provincial por | Provincia de La Co-
furto dunha lata de mar- | ruiia
melo.
«Por inmoral» Confinada no Concello | El Eco de Santiago: 4/12/1937
de Fene. diario independiente

O proceso que se lle abre na Audiencia Provincial polo furto dunha lata de
marmelo en 1932 foi un dos datos chave para reconstruir a stia historia, xa que
non s6 amosa o nome de inscricién, senén que fai referencia ao dos seus pais.
Nos datos que presenta a sentenza, publicada no Boletin Oficial da Provincia,
aparece que lgnacio Rojo Fernandez, alias «El Princesita de Borbéon», é de
profesion escendgrafo. Semella que a estas alturas, se por acaso Teresita non
seguia vencellada co mundo do teatro, polo menos conservaba restos desta evi-
dencia no historial que dela posufa a Audiencia.

A derradeira detencién que nos consta ten lugar en 1939 no Concello de
Fene, posiblemente nalgunha viaxe a Ferrol onde residia a sta familia. Non é
o ultimo rastro que temos sobre ela, pois sabemos que ese mesmo ano lle so-
licitou licenza ao Concello da Corufa para a apertura dun establecemento de
bebidas, un bodegon,*> no barrio de Monte Alto.

CONCLUSIONS

A través desta historia Arxentina fica incluida na memoria LGBT+ galega como
un destino de sexilio coas sdas propias caracteristicas. Un destino que nace e
permanece durante un contexto concreto no que a emigracién galega se dirixe
de xeito masivo cara a ese pais. Como amosa o seu itinerario, Teresita seguiu
estes fluxos para chegar a unha cidade cosmopolita na que subsistia unha co-
munidade agochada nas marxes do permitido, as cofradias. Nelas atopou ou-
tras inmigrantes, algunhas das cales galegas, e incluso compafeiras de viaxe
como La Bella Otero. Nesa comunidade, polo tanto, algunhas disidentes se-
xuais galegas encontraron familia, solidariedade e apoio para subsistir.

Isto todo acontece durante os anos de auxe do transformismo escénico
dentro da esfera do cuplé, que non s6 axuda a xerar novos espazos de expre-
sion senén que tamén lles abre a porta, canto menos a algunhas, a posibilida-
des de subsistencia. Posibilidades que se sumarfan aos recursos habituais des-
tes grupos de disidentes sexuais centrados na 6rbita de traballos feminizados
como o de saléns de peiteado, serventas ou incluso a prostitucién (Schenetti

% «Solicitude de licencia para a apertura dun bodegén na Raa Hércules», Arquivo Mu-

nicipal da Corufia, Licencias de apertura de establecementos, Caixa 8746-3.

e Galeano 2019). Posibilidades que, a fin de contas, non chegaban mais que
para manter unha vida nas marxes marcada pola persecucion das autoridades
e a criminalizacion dos saberes expertos.

A historia de Teresita, atravesada polo furto, a cocaina e a inmoralidade,
da conta desta afirmacién. No seu percorrido conflden mudltiples modelos de
sexilio, desde a partida na procura dun espazo de maior liberdade até a expul-
si6n directa por parte das autoridades. Un sexilio que ten diferentes planos,
podendo ser transatldntico, entre paises dentro do continente americano ou
mesmo entre cidades do propio Estado espafiol. Os camifios de ida e volta su-
cédense no seu historial e sobrepéiiense entre eles imposibilitando fixar un fo-
gar. Para Teresita o sexilio non foi un destino senén unha viaxe dificultosa cara
4 tranquilidade que concede o anonimato, cara 4 liberdade de compartir con
iguais. Ao final, resulta paradoxal que, segundo as fontes, parecera que logrou
acadar ese anonimato abrindo un bar na Corufia en 1939 e esa liberdade rol-
dando os xardins de Méndez Nufiez.

